
FAKULTEIT OPVOEDKUNDE

RIGLYNE VIR DIE KEURING VAN STUDENTE  VIR DIE BED ALGEMENE ONDERWYS- EN OPLEIDINGSPROGRAM

A.
ALGEMEEN

A.1.
Die BEd-Algemene Onderwys- en Opleidingsprogram is vanaf 2011 ’n keuringsprogram en ’n maksimum van 250 plekke word toegeken.

A.2.
Vir toelating tot die BEd-graadprogram moet 'n student in besit wees van minstens die Nasionale Senior Sertifikaat (NSS), of gelykwaardige kwalifikasie, soos gesertifiseer deur Umalusi. 

A.3.
Nie-Akademiese oorwegings soos Leierskap, gemeenskapsdiens, sportprestasies en aanduidings van besondere belangstelling in die onderwys, word nie in aanmerking geneem nie. 

A.4
Aangesien ongeveer 30-40% van die gekeurde kandidate nie die keuringsaanbod aanvaar nie, word daar aanvanklik meer kandidate gekeur om te kompenseer ten einde uiteindelik die mikpunt van 250 in totaal te bereik.

A.5
LW:  Voldoening aan die minimum toelatingsvereistes waarborg geensins suksesvolle keuring nie.

B.
TOEKENNING VAN PLEKKE

Daar is ’n maksimum van 250 plekke beskikbaar, waarvan 70 plekke vir studente uit voorheenbenadeelde omgewings gereserveer word.  Twintig (20) van hierdie 250 plekke word vir diskresionêre gevalle gereserveer.  

C.
KEURING VAN STUDENTE

C1.
HUIDIGE SKOLIERE

C1.1
Keuringspunt: Die eerste 160 plekke sal toegeken word volgens ’n kombinasie van die uitslae van die Toegangstoetse (voortaan TGT) en akademiese prestasie in die Graad 11-eindeksamen (bereken in die verhouding van 40:60), deur dit in merieteorde van 1 tot 160 te prioritiseer (1 is die hoogste gemiddelde van die Graad 11-persentasie in samehang met die TGT-resultate, die 2de plek is die tweede hoogste persentasie, ensovoorts tot by 160), ongeag ras, herkoms of ander oorwegings.  

C1.2
Vir keuring om toelating tot die vierjarige program vir die BEd-graad in Algemene Onderwys, moet daar aan die volgende toelatingsvereistes voldoen word:

a.

Die Nasionale Senior Sertifikaat (NSS).



b.
Die slaag van vier universiteitstoelatingsvakke, elk op minstens vlak 4.

c.
’n Gemiddelde persentasie van minimum 50%, bereken op grond van 60% van die gemiddelde NSS-uitslag (uitgesonderd Lewensoriëntering) en 40% van die US se Toegangstoets-uitslag.  Die verantwoordelikheid berus steeds by kandidate self om hierdie berekening (40:60) te maak om te bepaal of hulle wel aan die toelatingsvereistes voldoen.


(Nadat u die uitslag van die Toegangstoetse ontvang het, kan  u self die gemiddelde uitwerk.)

d.
Die volgende spesifieke vereistes van die Fakulteit Opvoedkunde geld ten opsigte van  taal- en wiskundespesifikasies:

d1
Indien u in Afrikaans skoolgegaan het, moet u die volgende minimum prestasies in TWEE van die onderstaande taalvakke behaal het:

· Afrikaans (Huistaal of Eerste Addisionele Taal) op vlak 5; 
· Engels (Huistaal of Eerste Addisionele Taal) op vlak 4; of 
· Xhosa (Huistaal of Eerste Addisionele Taal) op vlak 4.
d2
Indien u in Engels skoolgegaan het, moet u die volgende minimum prestasies in TWEE van die onderstaande taalvakke behaal het:
·           Engels (Huistaal of Eerste Addisionele Taal) op vlak 5; 
·           Afrikaans (Huistaal of Eerste Addisionele Taal) op vlak 4; of 
·            Xhosa (Huistaal of Eerste Addisionele Taal) op vlak 4.
d3
Wiskunde op minstens vlak 3 of  Wiskundige Geletterdheid op minstens vlak 5.

[LW: Studente wat vóór 2008 die skooleindeksamen afgelê het, moet minstens Wiskunde Standaardgraad (SG) op Graad 12-vlak geslaag het.

C1.3
Die eerste keuring van hierdie groep vind plaas tydens die eerste keuringsgeleentheid in September van die voorafgaande jaar, aangesien kandidate nog tot Augustus geleentheid het om die Toegangstoets te skryf.  LW: Kandidate wie se persentasiegemiddeld van die 40:60-verhouding (sien C1.1) 70% en hoër is, se aansoeke kan vroeër gekeur word. 

C2.
AFGESTUDEERDE SKOLIERE
C2.1
Keuringspunt: Die afgestudeerde skoliere vorm deel van die 160 plekke en hier word die gemiddelde akademiese persentasie van hul werklike NNS-eindeksamen, in samehang met die TGT-resultate,  gebruik.  Die kombinasie van die uitslae van die Toegangstoetse en akademiese prestasie in die Graad 12-eindeksamen (uitgesonderd Lewensoriëntering) in die verhouding van 40:60, is hier van toepassing.

C2.2
Sien ook C1.2 ivm voldoening aan die algemene toelatingsvereistes van die US, sowel as aan die BEd-program se spesifieke toelatingsvereistes.

C2.3
Die eerste keuring van hierdie groep vind ook tydens die eerste keuringsgeleentheid in September van die voorafgaande jaar plaas, aangesien kandidate nog tot 21 Augustus 2010 geleentheid het om die TGT’s te skryf.   LW:  Kandidate wie se persentasiegemiddeld van die 40:60-verhouding (sien C1) 70% en hoër is, se aansoeke kan vroeër gekeur word.

C3.
KANDIDATE UIT VOORHEENBENADEELDE OMGEWINGS

C3.1
70 Plekke  word vir kandidate uit voorheenbenadeelde omgewings gereserveer.  

C3.2
Die keuringspunt word volgens dieselfde formule soos vir Skoliere (sien C1.1) bereken.  Kandidate moet aan minstens die algemene toelatingsvereistes van die US sowel as die BEd-program se spesifieke toelatingsvereistes voldoen.

C4.
HUIDIGE INGESKREWE STUDENTE

C4.1
Slegs ’n beperkte aantal plekke word vir huidige studente gereserveer.  Hierdie plekke vorm deel van die 20 plekke wat vir die diskresionêre gevalle gereserveer word.

C4.2
Hierdie plekke word gereserveer vir studente van hierdie universiteit, asook studente van ander universiteite.

C4.3
Hierdie groep word hoofsaaklik gekeur op grond van akademiese oorwegings waar beide die finale Graad 12-uitslae en die prestasie in die betrokke universiteitsprogram oorweeg word (daar mag dalk verlang word om van die Toegangstoetse wat nog nie vir die BEd-program afgelê is nie, te skryf).

C4.4
Aansoekers in hierdie kategorie moet steeds aan die BEd-program se spesifieke toelatingsvereistes voldoen.

C4.5
Akademiese oorwegings


*
Studente moet normaalweg ’n gemiddeld persentasie van minstens 60% in hul finale Graad 12-eksamen behaal het, en


*
Studente moet minstens 50% van die betrokke program wat tans gevolg 


word, se krediete geslaag het.

C4.6
Keuring vir hierdie groep vind in Desember van die voorafgaande jaar plaas nadat die finale eksamen-uitslae bekend is

C5.
DISKRESIONÊRE GEVALLE 

Buitengewone oorwegings deur die Dekaan (of sy gevolmagtigde), vorm deel van die 20 diskresionêre plekke. 

C6.
BUITELANDSE STUDENTE

Aansoeke van buitelandse studente vorm deel van die 160 plekke waarna in C1.1 verwys is.

C7.
WAGLYS


C7.1
Daar sal ’n waglys/kortlys opgestel word.  Soos kandidate onttrek of aandui hulle aanvaar nie die toelating nie of betaal nie die deposito van R1 000 (een duisend rand) (sien D.4) teen die keerdatum nie, sal die volgende kandidate op die betrokke lys in aanmerking kom, mits hulle steeds aan die minimum kriteria voldoen.  

C7.2
Kansellasies word volgens merietevolgorde vanaf die waglys aangevul.  

D.
AANSOEKPROSES

D.1
Potensiële kandidate moet voor 30 Junie van die voorafgaande jaar aansoek doen om toelating tot die BEd-program. Die Inligtingsvraelys moet saam met die aansoek ingedien word.

D.2
Die eerste keuring geskied in September. Kandidate wie se persentasiegemiddeld van die 40:60-verhouding (sien C1) 70% en hoër is, se aansoeke kan vroeër gekeur word.

D.3
Na afloop van die keuringsvergaderings word applikante skriftelik van die keuringsuitslag in kennis gestel en versoek om binne drie weke (3) skriftelik teen ‘n gestelde keerdatum te reageer of hulle die aanbod aanvaar, al dan nie.  Hierdie periode kan verkort word vir kandidate wat vanaf die waglys gekeur is.

D.4
Deposito:  Met aanvaarding van die plek, is ’n deposito van R1 000 teen die keerdatum betaalbaar.  Hierdie deposito sal tot die krediet van die kandidaat gereken word by registrasie.  Indien kandidate die plek aanvaar, moet die deposito van R1 000 (een duisend rand) teen die keerdatum betaal wees, anders verbeur hulle die plek en word dit aan ’n volgende kandidaat toegeken.  Hierdie deposito is nie terugbetaalbaar indien kandidate kanselleer of nie die volgende jaar opdaag nie.

D.5
Die plekke van applikante wat nie op die aanbod reageer nie, word sonder enige verdere kennisgewing gekanselleer en vanaf die waglys gevul.

E.
KEURKOMITEE

E.1
Die keurkomitee word soos volg saamgestel:

· Die Sameroeper van die BEd-programkomitee as Voorsitter van die keurkomitee.

· Minstens vier lede van die BEd-programkomitee, die Programsameroeper uitgesluit.

· Die Visedekaan (Onderrig) as verteenwoordiger van die Dekaan van die Fakulteit Opvoedkunde of sy/ haar gevolmagtigde.

· Die Fakulteitsekretaris (of gevolmagtigde) as verteenwoordiger van die Registrateur.

E.2
Die Keurkomitee kan enige persoon wat ’n toepaslike inset kan lewer, op die Keurkomitee koöpteer.

Fakulteitsraadsvergadering 

7 Mei 2010

